
ᐃᓄᐃᑦ ᐅᓗᕆᐊᓇᕐᓂᕐᒦᑦᑐᑦ ᐋᓐᓂᐊᕐᔪᐊᕐᓂᕐᒧᑦ 
ᐅᕝᕙᓘᓐᓃᑦ ᖃᓄᐃᖓᓂᐅᔪᓂᒃ ᓄᕙᒡᔪᐊᕐᓇᖅ 19-ᒥᑦ 
ᐱᔪᓂᒃ 
ᐃᓚᖏᑦ ᐃᓄᐃᑦ ᐅᓗᕆᐊᓇᕐᓂᕐᒦᓐᓂᖅᓴᐅᔪᑦ ᐋᓐᓂᐊᕐᔪᐊᓕᕐᓂᕐᒧᑦ ᐅᕝᕙᓘᓐᓃᑦ ᖃᓄᐃᖓᓂᐅᔪᓂᒃ ᓄᕙᒡᔪᐊᕐᓇᖅ 
19-ᒥᑦ ᐋᓐᓂᐊᖃᕐᓂᕐᒧᑦ ᐊᓯᖏᓐᓂᐅᖓᓂᑦ. 

ᐅᓗᕆᐊᓇᕐᓂᒦᓐᓂᖅᓴᐅᔪᖕᓇᖅᑐᑎᑦ ᐃᒪᓐᓇᐃᒃᑯᕕᑦ: 

• ᐅᑭᐅᖅᖁᖅᑐᓂᖅᓴᐅᓗᑎᑦ ᐃᓐᓇᐅᒍᕕᑦ (ᐅᓗᕆᐊᓇᕐᓂᖃᓕᖅᐸᓪᓕᐊᓂᖅᓴᐅᔪᖅ ᐅᑭᐅᑦ ᖁᓗᑕᓅᑦ, 
ᐱᓗᐊᖅᑐᒥᑦ ᐅᑭᐅᓖᑦ 60 ᐅᖓᑖᓄᑦ) 

• ᓄᑕᕋᒃᓴᖃᕈᕕᑦ 
• Down syndrome-ᖃᕈᕕᑦ 
• ᑕᒪᓗᒃᑖᕐᒥᑦ ᐱᖁᔭᐅᔪᓂᒃ ᓄᕙᒡᔪᐊᕐᓇᖅ 19-ᒧᑦ ᐋᓐᓂᐊᓗᐊᖅᑕᐃᓕᒪᔾᔪᑎᓂᒃ ᑲᐱᔭᐅᓯᒪᙱᒃᑯᕕᑦ 
• ᐋᓐᓂᐊᖑᐃᓐᓇᖅᑐᖃᕈᕕᑦ, ᐃᓚᐅᔪᑦ: 

o ᐳᕙᒃᑯᑦ (ᕿᑎᐊᓃᖓᔪᒥᑦ ᐊᒃᓱᐊᓗᖕᒧᑦ) 
o ᐳᐃᒍᖅᓴᕋᐃᓐᓂᖃᕈᕕᑦ 
o ᐊᐅᒃᑯᑦ ᓯᐅᕋᐅᔮᖅᑐᖃᓗᐊᕈᕕᑦ (ᑕᐃᔭᐲᑎᔅ) 
o ᐆᒻᒪᑎᒃᑯᑦ ᐋᓐᓂᐊᖃᕈᕕᑦ 
o ᑎᒡᓕᑖᑎᑦ ᖁᑦᑎᒃᓯᓯᒪᓂᕐᒥᑦ 
o ᑕᖅᑐᒃᑯᑦ ᐋᓐᓂᐊᖃᕈᕕᑦ 
o ᑎᖑᒃᑯᑦ ᐋᓐᓂᐊᖃᕈᕕᑦ 
o ᐳᕙᒃᑯᑦ ᐋᓐᓂᐊᖃᕈᕕᑦ 
o ᑕᖃᖕᓂᑦ ᖄᖅᓯᒪᒍᕕᑦ 

• ᑎᒥᒃᑯᑦ ᐋᓐᓂᐊᖅᑕᐃᓕᒪᔾᔪᑎᑎᑦ ᐊᒃᑐᖅᑕᐅᓯᒪᒃᐸᑕ, ᐃᓚᐅᔪᖅ ᐃᒪᓐᓇᐃᒃᑯᕕᑦ: 
o ᐋᓐᓂᐊᖃᐃᓐᓇᐅᔭᕈᕕᑦ, ᓲᕐᓗ ᑳᓐᓱᒥᒃ 
o ᐃᖢᐊᖅᓴᐅᑎᑐᖃᑦᑕᕈᕕᑦ ᒥᒃᖠᒋᐊᖅᓯᔪᒥᒃ ᐅᓇᑕᕈᑎᖕᓂᑦ ᐋᓐᓂᐊᓄᑦ ᐅᐸᓗᐊᓂᕐᒧᑦ, ᓲᕐᓗ 

ᐆᑕᖅᑎᑕᖅᑕᐅᓂᕐᒧᑦ 
o ᐊᓯᐊᓂᒃ ᐱᑖᖅᓯᒪᒍᕕᑦ ᓲᕐᓗ ᐆᒪᑎᒥᒃ, ᑎᖑᖕᒥᑦ, ᑕᒪᒃᑯᕋᓗᐃᑦ ᐅᕝᕙᓘᓐᓃᑦ ᐊᐅᖕᒧᑦ ᐃᓚᒋᔭᐅᔪᒥᒃ 

• ᖁᐃᓂᒍᕕᑦ (ᑎᒥᕕᑦ ᐊᖏᓂᖓᓂᒃ 40-ᒥᒃ ᐱᖃᕈᕕᑦ ᐅᖓᑖᓄᓪᓘᓐᓃᑦ)   

ᐃᓚᖏᑦ ᐋᖅᕿᒃᓯᒪᔪᓂᒃ ᐊᒻᒪᓗ ᖃᓄᐃᓕᐅᕈᑎᓂᒃ ᖁᑦᑎᒃᓯᓯᒪᓂᖃᖅᑐᑦ ᐅᓗᕆᐊᓇᕐᓂᖓ ᑐᓂᓯᓂᕐᒧᑦ ᓄᕙᒡᔪᐊᕐᓇᖅ 
19-ᒥᑦ, ᓱᕐᓗ ᐅᑯᐊ: 

• ᐋᖅᕿᐅᒪᔪᑦ ᐃᒪᓐᓇᐃᑦᑐᑦ: 
o ᐊᒥᓲᓗᐊᖅᑐᑦ 
o ᓯᓚᒥᑦ ᐃᓗᒻᒧᑦ ᐃᑖᔪᓂᒃ ᐊᓂᐊᔪᓂᒃ ᐱᑕᖃᙱᑦᑐᖅ 

• ᖃᓄᐃᓕᐅᕐᓂᐅᔪᑦ ᐅᑯᐊ: 
o ᐃᖕᒥᖃᑦᑕᕐᓗᑎᑦ, ᑐᖅᖢᓛᖃᑦᑕᕐᓗᑎᑦ ᐊᓂᖅᓵᕐᔪᐊᖃᑦᑕᕐᓗᑎᓪᓘᓐᓃᑦ 
o ᒪᑐᐊᑦ ᐲᕆᐊᖃᖃᑦᑕᖅᖢᒍ ᐃᓄᖕᓃᑎᓪᓗᑎᑦ ᓯᓚᑖᓂᑦ ᐃᒡᓗᒥᐅᖃᑎᕕᑦ, ᓲᕐᓗ ᓂᕆᓂᐊᕐᓗᑎᑦ 

ᐃᒥᕐᓂᐊᕐᓗᑎᓪᓘᓐᓃᑦ ᐊᒥᓱᓂᒃ ᐃᓄᖃᐅᖅᑐᓂᑦ 

ᐅᓗᕆᓇᕐᓂᐅᒃᐸᑦ ᐊᒃᑐᖅᑕᐅᓯᒪᓂᕐᒧᑦ ᖁᑦᑎᒃᖢᓂ, ᐊᑐᕐᓗᒋᑦ ᐊᑕᐅᓯᐅᖓᔪᑦ ᐊᑕᐅᑦᑎᒃᑯᑦ ᑭᑐᓗᒃᑖᓄᑦ 
ᐋᓐᓂᐊᖃᖅᑕᐃᓕᒪᓂᕐᒧᑦ ᐱᖁᔭᐊᔪᑦ , ᓲᕐᓗ ᐅᑯᐊ: 

• ᐱᑦᑕᐅᓛᖑᒋᐊᖅᑐᒥᒃ ᐊᑐᕐᓗᓂ ᒪᑐᐊᒥᒃ ᐊᒻᒪᓗ ᓈᒻᒪᓛᖑᔪᒥᒃ ᐊᓂᖅᓵᖅᑑᑎᒥᑦ ᒪᑐᐊᒥᓪᓘᓐᓃᑦ ᒪᓂᒪᔪᒥᒃ 
ᐃᓕᖕᓄᑦ 

• ᐱᑦᑕᐃᓕᓗᑎᑦ ᐅᕝᕙᓘᓐᓃᑦ ᑭᒡᓕᖃᖅᑎᓪᓗᒋᑦ ᐱᕝᕕᐅᖃᑦᑕᕈᖕᓇᖅᑐᓂᑦ ᐃᓂᐅᔪᓂᑦ  
• ᐱᐅᓯᒋᐊᕐᓗᒍ ᐊᓂᐊᔪᑦ ᐃᑖᔪᑦ ᓯᓚᒥᙶᖅᑐᖅ ᐊᖏᕐᕋᖕᓂᑦ ᐅᕝᕙᓘᓐᓃᑦ ᐊᖏᕐᕋᖃᕐᕕᖃᑎᒋᔭᕐᓂᑦᓄ 

ᐅᒃᑯᐃᖃᑦᑕᕐᓗᒋᑦ ᐃᒐᓛᖏᑦ ᐊᒻᒪᓗ ᐅᒃᑯᐊᖏᑦ, ᖃᑉᓯᐊᕐᔫᒐᓗᐊᖅᐸᑕᓘᓐᓃᑦ ᒥᓂᑦᑎᓂᑦ ᐅᒃᑯᐃᕐᓂᑕᒫᑦ 
• ᐅᖓᓯᒋᐊᕐᓗᑎᑦ ᐃᓅᖃᑎᖕᓂᑦ ᐃᒡᓗᒥᐅᖃᑎᒋᙱᑕᕐᓂᑦ 
• ᐃᕐᒥᒐᔪᒡᓗᒋᑦ ᐊᒡᒐᑎᑦ 

ᐊᒃᑐᖅᓯᑦᑕᐃᓕᒋᐊᕐᓗᑎᑦ ᐅᕝᕙᓘᓐᓃᑦ ᐊᑕᐅᓯᕐᒥᒃ ᐊᑐᖃᑎᖃᖅᑕᐃᓕᓗᑎᑦ ᐃᓄᐃᑦ ᐊᑐᖅᑕᖏᓐᓂᒃ 
ᐃᒪᓐᓇᐃᑦᑐᓄᑦ: 

• ᐋᓐᓂᐊᖅᑐᑦ ᐅᕝᕙᓘᓐᓃᑦ ᓄᕙᒡᔪᐊᕐᓇᖅ 19-ᒥᑦ ᐋᓐᓂᐊᕆᔭᐅᕙᒃᑐᓂᒃ ᐋᓐᓂᐊᖅᑐᑦ 
• ᐊᒃᑐᖅᑕᐅᓯᒪᔪᑦ ᐊᒃᑐᖅᑕᐅᓯᒪᑐᐃᓐᓇᕆᐊᓖᓪᓘᓐᓃᑦ ᓄᕙᒡᔪᐊᕐᓇᖅ 19-ᒧᑦ 

ᐊᑕᐅᓯᐅᖏᑦᑐᒥᑦ ᐃᓄᖃᖅᑐᒦᑦᑕᕆᐊᖃᕈᕕᑦ, ᐊᑯᓂᐅᓗᐊᖅᑕᐃᓕᒋᐊᕐᓗᒍ ᐃᓂᐅᔪᒦᓐᓃᑦ ᒪᓕᒡᓗᒋᓪᓗ ᑭᑐᓗᒃᑖᓄᑦ 
ᐋᓐᓂᐊᖃᖅᑕᐃᒪᓂᕐᒧᑦ ᐊᑐᖁᔭᐅᔪᑦ ᒥᒃᖠᒋᐊᕐᓂᐊᕐᓗ ᓯᐊᒻᒪᒍᖕᓇᕐᓂᖅ. ᐃᓚᐅᔪᑦ ᐊᑐᕐᓗᓂ ᓈᒻᒪᒋᔭᒥᒃ 
ᐊᓂᖅᓵᖅᑑᑎᒥᑦ. ᐊᓂᖅᓵᖅᑑᑎᒥᒃ ᒪᓂᒪᔪᖃᙱᑉᐸᑦ, ᓈᒻᒪᒋᔭᒥᒃ ᑮᓇᒧᑦ ᒪᑐᐊᖅᓯᒪᖁᔭᐅᔪᑦ. ᓇᓕᑐᐃᓐᓇᖏᑦ 
ᒪᓂᒪᙱᑉᐸᑕ, ᐊᑐᕆᐊᖃᖅᑐᑎᑦ ᓴᓇᓯᒪᑦᑎᐊᖅᑐᒥᒃ ᐊᒻᒪᓗ ᓈᒻᒪᒃᓯᓯᒪᑦᑎᐊᖅᑐᒥᒃ ᑮᓇᒧᑦ ᒪᑐᐊᕐᒥᑦ. 

ᑭᓇᑐᐃᓐᓇᖅ ᐊᓰᑦ ᑲᒪᔭᕆᐊᖃᖅᑐᖅ ᐃᓄᖕᒥᒃ ᐊᓂᑦᑕᐃᓕᔭᐅᔪᒥᑦ. ᐃᑲᔪᕐᓂᐊᖅᑐᖅ ᐋᓐᓂᐊᓕᙱᓐᓂᕐᒥᑦ. 

ᐃᒡᓗᒥᐅᖃᑎᑎᑦ ᖃᐅᔨᒪᑎᓪᓗᒋᑦ ᐋᓐᓂᐊᖅᑖᕈᖕᓇᕐᓂᖅᓴᐅᖕᒪᑕ ᐋᓐᓂᐊᓕᕐᔪᐊᕐᓗᑎᒃ ᓄᕙᒡᔪᐊᕐᓇᖅ 19-ᒥᑦ 
ᐅᕝᕙᓘᓐᓃᑦ ᓄᕙᒡᔪᐊᕐᓇᖃᖅᖄᖅᑎᓪᓗᒋᑦ. ᑕᐃᒪᓐᓇ ᒪᓕᒍᖕᓇᖅᑐᑦ ᒥᐊᓂᕆᓂᐊᕐᓗᑎᒃ ᐃᖕᒥᖕᓂᒃ ᐋᓐᓂᐊᖅᑖᕐᓂᕐᒥᑦ 
ᐊᒻᒪᓗ ᐃᑲᔪᕐᓗᑎᒃ ᓄᕙᒡᔪᐊᕐᓇᖅ 19 ᐃᒡᓗᒥᐅᖃᑎᖏᓐᓄᐊᖅᑎᙱᓪᓗᒍ. 

ᐅᖃᓪᓚᖃᑎᖃᕐᓗᑎᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᑲᒪᔨᐅᔪᒥᒃ ᐃᓕᑦᑎᒃᑲᓐᓂᕐᓂᐊᕐᓗᑎᑦ ᐱᑦᑕᐅᓛᒃᑯᑦ ᐃᓕᖕᓂᒃ 
ᒥᐊᓂᕆᓂᐊᕐᓗᑎᑦ ᓄᕙᒡᔪᐊᕐᓇᖅ 19-ᒥᑦ. 

ᑐᑭᓯᐅᒪᔾᔪᑎᒃᑲᓐᓃᑦ ᐱᔭᐅᔪᖕᓇᖅᑐᑦ ᓄᕙᒡᔪᐊᕐᓇᖅ 19 ᒥᒃᓵᓄᑦ: 

• Canada.ca/coronavirus 
• ᐊᑭᖃᙱᑦᑐᖅ ᐅᖃᓘᑎ: 1-833-784-4397 

ᐅᖃᐅᓯᕆᓗᒋᑦ ᐃᖢᐃᓗᑕᐅᔪᑦ ᐅᕝᕙᓘᓐᓃᑦ ᑕᒻᒪᖅᓯᒪᓂᖃᖅᑐᑦ ᑕᒡᕙᓂ ᒪᒃᐱᖅᑐᒐᕐᒥᑦ 
 
 

 


